
АҢЛАТМА

«Татарстан Республикасы һәлакәттән коткару хезмәтләре һәм һәлакәттән коткару формированиеләре турында» Татарстан Республикасы Законына үзгәрешләр кертү хакында» Татарстан Республикасы закон проекты (алга таба – закон проекты)  Татарстан Республикасының норматив-хокукый базасын федераль законнардагы үзгәрешләргә туры китерү максатыннан эшләнгән. 
 «Һәлакәттән коткару хезмәтләре һәм коткаручылар статусы турында» Федераль законга үзгәрешләр кертү хакында» 2017 елның 18 июлендәге               167-ФЗ номерлы Федераль закон белән тау эшләрен алып бару объектларында гадәттән тыш хәлләрне кисәтү һәм аларны бетерү өлкәсендә эшчәнлекне камилләштерү өлешендә Россия Федерациясе субъектларының башкарма хакимиятләре органнарының оешмалар тарафыннан һәлакәттән коткару профессиональ хезмәтләре һәм һәлакәттән коткару профессиональ формированиеләрен төзүне килештерү буенча вәкаләтләрне, алар Россия ГТХ министрлыгы һәм аның территориаль бүлекчәләре контролендә булган бердәм дәүләт гадәттән тыш хәлләрне кисәтү һәм аларны бетерү системасының функциональ подсистемасына кергәнлектән, Россия ГТХ министрлыгы территориаль органнарына тапшыру күздә тотыла. 
Һәлакәттән коткару хезмәтләрен теркәү механизмын гамәлгә ашыру максатыннан Россия ГТХ министрлыгына һәлакәттән коткару хезмәтләрен (формированиеләрен) теркәү тәртибен билгеләү буенча вәкаләтләр бирелгән.
Федераль законнардагы үзгәрешләрне исәпкә алып, «Татарстан Республикасы һәлакәттән коткару хезмәтләре һәм һәлакәттән коткару формированиеләре турында» 2005 елның 29 декабрендәге 134-ТРЗ номерлы Татарстан Республикасы Законына, Татарстан Республикасы Министрлар Кабинеты вәкаләтләреннән – Татарстан Республикасы һәлакәттән коткару хезмәтләрен һәм һәлакәттән коткару формированиеләрен теркәү тәртибен раслауны, Татарстан Республикасы башкарма хакимияте органнары вәкаләтләреннән – тау-коткару эшләрен гамәлгә ашыручы һәлакәттән коткару профессиональ хезмәтләрен һәм һәлакәттән коткару профессиональ формированиеләрен төзү мөмкинлеген алып, оешмалар тарафыннан һәлакәттән коткару профессиональ хезмәтләрен һәм һәлакәттән коткару профессиональ формированиеләрен булдыруны һәм Татарстан Республикасы территориясендәге барлык һәлакәттән коткару хезмәтләренең һәм һәлакәттән коткару формированиеләренең эшчәнлеген координацияләүне килештерү буенча эшләрне Россия ГТХ министрлыгының территориаль органнарына тапшыруны беркетеп, тиешле үзгәрешләр кертү тәкъдим ителә.
Законны кабул итү Татарстан Республикасы бюджетыннан акчалар бүлеп бирүне таләп итми.

